
	Ծրագրի անվանում

	3.1
	Բովանդակություն 
	Գիրք-ալբոմը ուղղակիորեն նվիրված է լինելու Հայաստանի առանցքային հուշարձանների և, առհասարակ, ժառանգության հանրահռչակմանը։ Գրքում ներկայացված է լինելու Հայաստանը վաղնջական ժամանակներից մինչև մեր օրեր՝ համապատասխան շեշտադրումներով, որոնք Հայաստանի մշակութային անցյալն ու ներկան բացահայտելու, ժամանակագրական անխզելի շղթան վերհանելու հարցում մեծ նշանակություն ունեն, հատկապես արդի մարտահրավերների համատեքստում։

Գրքի առավելությունն այն է, որ թեև փոքր հոդվածները հեղինակելու են ոլորտի լավագույն գիտակները, այն լինելու է հնարավորինս պարզ և հանրամատչելի, պարունակելու է լավ մշակված լուսանկարներ և հնարավորինս ամբողջական պատկերացում է տալու մեր մշակութային ժառանգության վերաբերյալ։

	3.2
	Նպատակ 
	Ծրագրի հիմնական նպատակն է հայկական պատմամշակութային ժառանգության հանրահռչակումը մեկ գրքով՝ անգլերեն տարբերակով։ Հանրայնացվող արժեքների թվում են Հայաստանի հնագիտական ժառանգությունը վաղնջական ժամանակաշրջանից մինչև զարգացած և ուշ միջնադար, միջնադարյան Հայաստանի կոթողային և ճարտարապետական մեծ արժեք ներկայացնող հուշարձանները։ Ողջ նյութը մատուցվելու է օժանդակ և բարձր որակի լուսանկարներով, համապատասխան հանրամատչելի մեկնաբանություններով, որոնք դյուրըմբռնելի կլինեն յուրաքանչյուր ընթերցողին։ Բոլոր նյութերը խարսխված են լինելու գիտական փաստերի վրա։ Աշխատանքի շնորհիվ թեև ոչ ամբողջական, սակայն մասնակի կարող է լրացվել հայկական մշակութային արժեքների ուղղությամբ տեղեկատվական և հանրահռչկման պակասը։ Առանձնահատուկ ուշադրություն է դարձվելու այն հուշարձաններին, որոնք հաճախ են թիրախ դառնում պատմական զեղծարարությունների համար։

Գիտահանրամատչելի սույն ժողովածուն լավագույնս ծառայելու է  ինչպես Հայաստան այցելած օտարերկրյա հյուրերի, պաշտոնատար անձանց, այնպես էլ հայաստանյան պաշտոնյաների օտարերկրյա այցերի ընթացքում Հայաստանի պատմամշակութային ժառանգությունը ներկայացնելու ուղղությամբ։

	3.3
	Անցկացման ժամկետ
	2022 թվականի հուլիսի 1-ից դեկտեմբերի 10-ը

	3.4
	Անցկացման վայր
	Ք. Երևան

	3.5
	Ակնկալվող արդյունքներ
	Ծրագրի իրականացումը կարող է լուրջ խթան լինել նմանատիպ բովանդակությամբ այլ հրատարակություններ նախաձեռնելու հարցում: Դրանց կարիքն այսօր խիստ զգալի է, և պետք է ապահովել ծրագրի շարունակականությունը: Հնարավորության և ֆինանսական աջակիցներ գտնելու դեպքում ծրագրում ենք շարունակել հրատարակությունների այս շարքը ռուսերեն, ֆրանսերեն և իտալերեն տարբերակներով, ինչպես նաև պատրաստել մշակութային ժառանգության հանրահռչակման ուղղությամբ այլ հանրամատչելի նյութեր: Թերևս սխալված չենք լինի, եթե ասենք, որ այսպիսի նյութերի ազդեցությունը կարող է մուլտիպլիկատիվ լինել ինչպես ՀՀ-ում, այնպես էլ արտերկրում հայ մշակույթի հանրահռչակման գործում:

	3.6
	Ոչ ֆինանսական ցուցանիշներ
	Գիրքը լինելու է անգլերեն, ինչը բարձրացնելու է հայկական մշակույթի հանրայնացման նշաձողը, ինչպես նաև հանդիսանալու է հայկական մշակության ժառանգության պահպանմանը և հանրահռչակմանը ուղղված քայլ՝ ընդդեմ ցանկացած ներքին և արտաքին տեսակի զեղծարարությունների:

Գրքի տպաքանակից 500 օրինակ առաքվելու է արտասահմանյան գրադարաններին, 500 օրինակը հանձնվելու է պետական մարմնին:

Գիրքը տարածվելու է արտասահմանյան և հայաստանյան ընթերցողների շրջանակում, որն առաջին փուլով ընթերցվելու է  1000 ընթեցողի, ապա կրկնապատիկ, եռապատիկ և առավել լայն ընթերցողական շրջանակների կողմից:

